
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை இன்பம்

ஒரு தலையான் இன்னாது, காமம்; காப் போல இருதலையானும் இனிது. 1196

ஒரு தலைக்காமம் துன்பம் தரக்கூடியது. எனவே, ஒருவர்மேல் ஒருவர் கொண்ட காதலானது. இருபக்கமும் சமமாகத் தொங்குகின்ற காவடியின் சுமைபோல, இரண்டு பேரிடமும் ஒரே மாதிரியாக இருக்க வேண்டும். பருவரலும் பைதலும் கானான்கொல்-காமன் ஒருவர்கண் நின்று ஒழுகுவான் ! 1197 காதல் அம்பு விடும் மன்மதன், காதலர் இருவரிடையேயும் ஒரே மாதிரி இல்லாமல், ஒருவரையே அதிகமாகச் சார்ந்து இருப்பதால் நான் படும் துன்பம் அவன் அறியான் போலும், இல்லை என்றால், என் காதலரையும் இந்தத் துன்பம் வருத்தியிருக்கு மானால், அவர் வந்து என்னை மகிழ்வித்திருப்பார் அல்லவா? வீழ்வாரின் இன் சொல் பெறாஅது, உலகத்து வாழ்வாரின் வன்கனார் இல். - 1198 ஆசை வைத்த காதலரின் அன்பான சொற்களைக் கேளாமல், பிரிவால் உண்டாகும் துன்பத்தையும் பொறுத்துக் கொண்டு, உலகில் வாழும் பெண்களைவிட நெஞ்சு உறுதி உள்ளவர்கள் எவரும் இல்லை.

நசைஇயார் நல்கார் எனினும், அவர்மாட்டு இசையும் இனிய, செவிக்கு. 1199 நான் விரும்புகின்ற காதலர், மீண்டும் என்னை வந்து அடைந்து, எனக்கு இன்பம் அளிக்க மாட்டார் என்றாலும், அவருடைய புகழையும் பெருமையையும் பிறர் சொல்லக் கேட்டதே என் காதுகளுக்கு இன்பம் தருகின்றது.

உறாஅர்க்கு உறு நோய் உரைப்பாய்-கடலைச் செறாஅஅய் !-வாழிய நெஞ்சு ! 1200 நெஞ்சே! நீ வாழிய! நீ பட்ட துன்பத்தைக் கூறிக் கொண்டிருக்கிறாயே! அதை விட்டு கடலைத் துர்க்கவாவது முயற்சி செய். நீ வாழ்வாய். பிழைத்துப் போவாய்! அன்பு இல்லாதவரிடம் சொல்லும் துன்பக் கதையால் என்ன பலன் ஏற்படக் கூடும்?

